
ЕШКІЛЕРДІҢ АСҚОРЫТУ ЖҮЙЕСІ ГЕЛЬМИНТОЗДАРЫ ЖӘНЕ
ОЛАРДЫ АЛДЫН АЛУ ШАРАЛАРЫ

Утарбаева Д.А.

Ақмола облысы аумағында ешкілердің асқорыту жүйесіндегі
гельминттері, олардың түр-құрамы 1957 жылдан бері зерттелінбеген.
Сондықтан, олардың түр-құрамын анықтау және тиімді препараттарды ұсыну
теориялық жағынан паразитологияның ғылыми деректерін жаңартуға
мүмкіндік береді.

Ешкілердің асқорыту жүйесіндегі гельминттоздарының жиі
тіркелетіндігі мал иелеріне мәлім. Осыған байланысты кез келген
эндопаразитоздарды емдеуде организмнің тұрақтылығына айтарлықтай әсер
етпей, табиғи тәсілдердің көмегімен (препаратты жеммен араластырып беру)
жүргізу ДСҰ тарапынан құпталған.

Сондықтан ауру малдарды емдеуде топтап дәрілеу, қосымша қол
күшінсіз және мал дәрігері көмегінсіз қаражатты үнемдеу өзекті болып
табылады.

Аталмыш магистерлік жұмыста жергілікті жерге қатысты мал
арасындағы паразиттердің тұр-құрамын анықтау, олардың даму биологиясын
зерттеу және экстенстиімділігі жоғары преапараттарды ұсыну осы жұмыстың
жаңалығы болып табылады.

Зерттеу мақсаты – ешкілердің асқорыту жүйесіндегі гельминттердің түр-
құрамын анықтау және емдік тұрғыдан жоғарғы ықпалды препараттарды
ұсыну.

Зерттеу әдістері мен жабдықтары. Ас қорыту жүйесі гельминттерінің
түр-құрамын анықтауда әдеттегідей гельминтология саласына белгілі әдістер
пайдаланады.

Зерттеу нәтижелері. Ақмола облысындағы ешкіде гельминттің 20 түрі
(оның 18-і жұмыр құрт, 2-і таспақұрт) анықталған. Ащы шектердің 97%
Nematodirus түрі кездесті. Бір ащы шекте осындай 60-тан 52970-ке дейін құрт
кездеседі. Ostertgiella түрі ұлтабардың 84% кездеседі, әр ұлтабарда 10-нан
19400 ге дейін құрт болады. Marschallagia деген құрттар ұлтабардың 85%
кездеседі. Бір мүшедегі құрттың, саны 13-тен 7860-қа жетті. Тарауы жағынан
Trichostrongylus тұқымдас паразиттер төртінші орын алады. Бұл құрт
шектердің 39, ал ұлтабардың 13,8% кездеседі. Соның өзінде әр мүшедегі
құрттың саны 3-тен 1980 ге дейін жетіп отырады.

Жоғарыда аталған құрттардың түрлері барлық ауданда да кездеседі. Өте
қауыпты (улы) іш құрттардың ішінде көп таралғаны: Trichocephalus skrjabini



(тілінген тоқ шектің 93% кездесті), haemonchus contortus, chabertiaovina,
dyctyocaulus filaria және басқалар.

Ostertagia ostertagia, cooperia, skrjbinema ovis сияқты құрттар сирек
кездесті Өкпеқұрт індетінің бір түрін туғызатын Protostrongylus Еркіншілік
пен Вишнев аудандарының мал отары участоктерінде, Ерейментау
қыраттарының бойындағы қойларда кездесті. Таспа құрттардың ішінде кең
тарағаны moniezia, echinococcus, coenuros мен cysticercos.

Қазақстандағы, сондай-ақ көрші отырған Омбы облысындағы ешкі
гельминттерін Ақмола облысындағы гельминттер түрлерімен салыстырғанда
мыналарды атап өту керек: остертагиелла буриатика, остертагиелла даурика,
кооперир. Онкофора осы уақьггқа дейін Қазақстанда мүлдем кездеспеген.
Маршаллягия шумакович түрі бұрын гельминтология ғылымында
кездеспеген түр ретінде жаңадан тіркелді. Ал бұрын ешкіде кездескен
marschellagia dentispicularis қойда тұңғыш рет кездесті.

Ақмола облысындағы гельминттердің түрлері Қазақстандағы, атап
айтқанда оның оңтүстік, оңтүстік-шығыс облыстарындағы түрлерінен
мүлдем бөлек. Мысалы, трематод тобынан Ақмола облысында парамфистом
түрін ғана кездестірдік. Ал республиканың басқа облыстарында осы топтағы
гельминттердің 7 түрі, соның ішінде аса зиянды fasciola, dicrocoelii, euritrema
және басқалары бар. Демек, Ақмола облысы фесциолез, дикроцелиоз,
эуритремотоз сияқты аса қауіпті індеттер тарай қоймағаны аймақ. Ақмола
облысындағы қойларда, сонымен қатар мюлллериоз, протостронгилез сияқты
өкпеқүрт ауруларын қоздырушылар кездеспеген. Ал Қазақстанның оңтүстік
облыстарында өкпе құртының 10 түрі, соның ішінде жоғарыда аталған
індеттерді қоздырушылар кездеседі.

Қазақстанның бірқатар облыстарында қойға кең тараған эзофагостома,
гонгилонема, стронгилоидес түқымдас жүмыр құрттар, сондай-ақ авиттелина
таспа қүрты сияқты қүрттар Ақмола облысында кездеспейді. Бүкіл
Қазақстанға белгілі құрттардың 34 түрі және Омбы облысында кездесетін
құрттардың 9 түрі біздің Ақмола облысында кездеспейтіні анықталды.

Осыған байланысты, Ақмола облысындағы ішқұрттардың құрамының
республиканың оңтүстік-шығыс облыстарындағы құрттардан едәуір
айырмашылығы бар екендігі, ал Омбы облысындағы қойлардың
гельминтофаунасымен түгел дерлік ұқсастығы белгілі болды.

Бүған Ақмола облысының табиғи-географиялық және топырақтық-
климаттық жағдайының Батыс Сібір (Омбы облысы) жағдайына ұқсастығы,
ал Қазақстанның оңтүстік-шығыс облыстарынан мүлдем ерекше екендігі
себеп болса керек.Өйткені, жоғарыда айтылғанындай, ішқұрттың дамуы,
өсіп-өнуі көбінесе жаратылыс құбылысына (температураға, ылғалға,
топыраққа және басқаларға) байлаңысты. Ақмола облысында сорғыштар
тобындағы фасциол, дикроцели, эуритрем және басқа Омбы, Қарағанды
облыстарында кең тараған құрттардың кездеспеу себебі, бұл құрттарды
тарататын жануарларға (ұлулар) біздің облыста лайықты жағдайлардың
болмағандығы (кесте 1).

Кесте 1 – Ешкілердің гельминтозға шалдығу қарқыны.



Мал тобы Зерттелі
н-ген
ешкі
саны

Нематодироз
, бас/%

Остиртагиелл
ез,бас/%

Басқа
стронгилятоздар,
бас/%

Ересек
ешкілер

50 4/0,08 6/0,12 10/0,2

Лақтар 15 2/0,13 2/0,13 3/0,2

Барлығы 65 6/0,09 8/0,12 13/0,2

Мынаны айта кету керек, қой мен ешкіде және олардың
шекқарындарында бірнеше ішқұрт, соның өзінде әр ешкіде паразит
құрттардың 9-16 түрі, ұлтабарларда 1-ден 11-ге дейін, ащы шекте 1-ден 6-ға
дейін, тоқ ішекте 1-ден 2-ге дейін ішқұрт түрлері кездеседі. Жоғарыда
келтірілген деректерге қарағанда ешкіде ішқұрттың кейбір түрлері жиі
кездеседі. Сондықтан мал дәрігерлері, зоотехниктер сияқты мамандар
жоғары айтылған малдарды жарған кезде құрттың бар-жоғына жете назар
аударуға міндетті. Соның өзінде малды жарғанда арнаулы толық
гельминтология әдісін қолдану керек, өйткені қарапайым әдіспен жарғанда
өте кішкене құрттардың көрінбеуі мүмкін.

Ауа райы өзгеруі факторлары ішек құттарының дамуына, таралуына
және ешкі арасында тіркелуіне бағынышты. Біздің зерттеулерімізді
профессор Н.Т. Кадіровтің зерттеу деректерімен салыстырсақ, қазіргі
уақытта біршама гельминт түрлері азайған немесе сирек кездесетіндігі
анықталып отыр. Мысалы, Marschallagia, Trichocephalus және Chabertia
өкілдерінің анықталмауы ділел бола алады (кесте 2).

Кесте 2 – Ешкі гельминттері фаунасының өзгеру динамикасы (1964-
2014ж)

№ Гельминт атауы Н.Т.
Қадіров
бойынша

Біздің
зерттеулеріміз
бойынша

1

2

3

4

5

6

Nematodirus

Ostertgiella

Marschallagia

Hemonchus

Trichocephalus

Chabertiaovina

+

+

+

+

+

+

+

+

-

+

-

-



Қорыта келгенде, осы магистрлік жұмыста жүргізілген зерттеулерден
ешкілердің асқорыту жүйесіндегі гельминттердің түр-құрамы, даму
биологиясындағы кейбір ерекшеліктері 50 жылдан астам уақыт аралығында
өзгерістерге ұшырап, осы кезде ас қорыту жүйесінде тіркелмеген.

